
ঈশ্বর আপনি যেন স্বহস্তে করিয়া

নির্ম্মাণ করিলা তোমা নিজ রশ্মি দিয়া;

সুধাংশুর অংশু যেন করে একত্রিত,

সহাস্য নয়নে তব করিলা স্থাপিত।

নেত্রে নেত্রে মিলাইয়া স্থিরদৃষ্টি হয়ে

দেখিয়াছি কতবার পবিত্র হৃদয়ে।

গাহিতে যখন তুমি অমর শুনিত

কি মধুর শাস্ত্রালাপ বদনে ক্ষরিত!

সে সুস্বরে কার মনে না হয় প্রত্যয়—

প্রেমেতে নাহিক পাপ ভাবিনু নিশ্চয়।

ভক্তি ছিঁড়ে পড়িলাম ইন্দ্রিয়কুহকে

ভজিনু নাগর ভাবে প্রাণের পুলকে।

দেবপুত্র ভাবিতাম, তা হোতে অধিক

প্রিয়তম হলে নাথ হইয়ে প্রেমিক।

তোমা হেন কান্ত যদি মর্ত্তভূমে পাই,

ঋষি হয়ে স্বর্গসুখ ভুঞ্জিতে না চাই।

যে ভাবে অধিক সুখ সে যাক সেখানে,

আমি যেন তোমা লয়ে থাকি এ ভুবনে।

অয়ি নাথ! কত জন, আছে ত স্মরণ,

বলেছিল পতিভাবে করিতে বরণ;

		 এই পাতা শেষ সম্পাদিত হয়েছে ১৩:৩৫টার সময়, ২ মে ২০১৭ তারিখে।

